
اللہ تعالی ارشاد فرماتا ہے کہ جب میں اپنے کسی مومن بندے
سے، اہل دنیا میں سے اس کا کوئی عزیز لے لیتا ہوں اور وہ
اس پر ثواب کی نیت سے صبر کرتا ہے، تو اس کے لیے سوائے

جنت کے میرے پاس کوئی اجر نہیں ہے۔

ابوہریرہ رضی اللہ عنہ سے روایت ہے کہ رسول اللہ صلى الله عليه وسلم نے فرمایا: ”اللہ تعالی ارشاد فرماتا ہے کہ جب میں
اپنے کسی مومن بندے سے، اہل دنیا میں سے اس کا کوئی عزیز لے لیتا ہوں اور وہ اس پر صبر کرتا ہے، تو

اس کے لیے سوائے جنت کے میرے پاس کوئی اجر نہیں ہے“۔
[صحیح] [اسے امام بخاری نے روایت کیا ہے۔]

اس حدیث قدسی میں نبی صلى الله عليه وسلم بتا رہے ہیں کہ جب کوئی شخص اپنے کسی قریبی عزیز وغیرہ سے محروم ہو جاتا
ہےاور اپنے پسندیدہ شخص کی وفات پر صبر کرتا ہے۔ حالاکہ وہ اس کا بہت قریبی تعلق والا ہوتا ہے، جیسے
بچہ، بھائی، چچا، باپ، ماں اور دوست۔ کسی ایسے فرد کو اللہ تعالی اگر (موت دے کر) لے لے اور آدمی اس پر

صبر کرے، تو جنت کے سوا اس کا کوئی بدلہ نہیں ہوتا۔

